
ᒫᑭ ᐃᒪᕐᓚᒃ ᓂᕈᐊᕐᑕᐅᕗᖅ ᐃᑦᓯᕙᐅᑕᐅᑉ ᐃᓂᖓᓄᑦ  

KRG-ᑯᑦ ᓄᓇᓕᓕᒫᓄᑦ ᑲᑎᒪᔨᖏᓐᓂ  

 

ᑰᑦᔪᐊᖅ, ᑯᐯᒃ, ᓯᑉᑎᒻᐱᕆ 10, 2025 — ᓄᓇᓕᓕᒫᓄᑦ ᑲᑎᒪᔩᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ (KRG) 

ᑲᑎᒪᕗᑦ ᑰᑦᔪᐊᒥ ᑕᒡᒐᓂ ᐱᓇᓱᐊᕈᓯᕐᒥ. ᐊᑦᔨᐅᖏᑦᑐᒥᒃ ᓂᕈᐊᕐᓂᖃᕐᑎᓗᒍ, ᑲᑎᒪᔩᑦ ᓂᕈᐊᓚᐅᕐᑐᑦ ᒫᑭ ᐃᒪᕐᓚᒥᒃ 

ᑲᖏᕐᓱᐊᖃᓗᒃᔪᐊᒥᐅᒥᒃ ᓄᑖᖑᑦᓱᓂ ᐃᑦᓯᕙᐅᑕᐅᓯᑎᓪᓗᒍ. 

 

ᒫᑭ ᐃᒪᕐᓚᒃ ᐊᓂᒍᕐᑎᓯᓚᖓᔪᖅ ᐊᒥᐊᒃᑯᒥᒃ ᐊᕐᕌᒍᓂ ᐱᖓᓱᓂ ᓂᕈᐊᕐᑕᐅᒪᓂᕐᒧᑦ, ᐃᓱᓕᓛᕐᑐᒧᑦ ᓄᕕᒻᐱᕆ 2027-ᒥ.  

 

ᑲᑎᒪᔩᑦ ᓂᕈᐊᓚᐅᕐᒥᔪᑦ ᐱᓕ ᑫᓐᒥᒃ ᑕᓯᐅᔭᕐᒥᐅᒥᒃ ᐳᕐᑐᓂᕐᓴᓂ ᑲᑎᒪᔨᓂ ᐃᓂᒧᑦ ᐃᓄᐃᕈᑎᔪᒧᑦ ᒫᑭ ᐃᒪᕐᓚᒃ 

ᐃᑦᓯᕙᐅᑕᖕᖑᑎᓪᓗᒍ, ᐱᓕ ᑫ ᑎᒍᒥᐊᖏᓐᓇᑐᖅ ᐅᖃᕐᑎᐅᓂᕐᒥᓂᒃ ᑲᑎᒪᓂᕐᓂ ᓄᓇᓕᓕᒫᓄᑦ ᑲᑎᒪᔨᓄᑦ. 

 

ᐃᑦᓯᕙᐅᑕᖅ ᐃᓗᐃᑦᑑᕗᖅ ᐱᓇᓱᒐᐅᑦᓱᓂ KRG-ᑯᓂ. ᐃᑦᓯᕙᐅᑕᐅᑦᓱᓂ, ᒫᑭ ᐃᒪᕐᓚᒃ ᐊᖓᔪᕐᖃᐅᕗᖅ ᐳᕐᑐᓂᕐᓴᓄᑦ 

ᑲᑎᒪᔨᓄᑦ, ᑲᑎᒪᔩᑦ ᑎᓕᓯᒪᔭᖏᓐᓄᑦ KRG-ᑯᓄᑦ ᑐᑭᑖᕐᑎᐅᓂᐊᕐᑎᓗᒋᑦ, ᐊᒻᒪᓗ ᐅᖃᕈᑦᔨᔨᒻᒪᕆᐅᕗᖅ ᑎᒥᒥᒃ. 

 

ᐅᖃᕐᑕᐅᔪᑦ: 

 

“ᓯᕗᓪᓕᒥᒃ ᓇᑯᕐᒦᕈᒪᕗᖓ ᐃᑦᓯᕙᐅᑕᕆᓚᐅᕐᑕᑎᓐᓂᒃ, ᕿᐊᓪᑕ ᓯᓅᐹ, ᐊᕐᕌᒍᓂᒃ ᐊᒥᓱᓂᒃ ᐱᒍᑦᔨᓂᖓᓄᑦ. ᐃᓄᕐᕿᓂᖓ 

ᐃᓇᑦᓯᓯᐊᕐᐸᓱᓂᓗ ᓯᕗᓕᕐᓂᖓ ᐃᑲᔪᕐᓯᒪᕗᖅ ᓱᕙᓪᓕᖁᑕᐅᑦᓱᓂ ᓄᓇᓕᑦᑎᓂ. ᓇᑯᕐᒦᕈᒪᒻᒥᔪᖓ ᑲᑎᒪᔨᓂᒃ 

ᓇᓗᕐᖁᔨᖕᖏᓂᖓᓄᑦ ᐊᒻᒪᓗ ᐳᕿᐊᖕᖏᓂᖓᓄᑦ. ᓄᓇᓕᓐᓂ ᓯᕗᓕᕐᑏᑦ ᐊᑐᓪᓚᕆᑦᓱᑎᒃ ᐃᓚᐅᕗᑦ ᓯᕗᓂᑦᓴᑎᓐᓄᑦ, 

ᐊᒻᒪᓗ ᓂᕆᐅᑦᓯᐊᐳᖓ ᑲᕙᒫᐱᓐᓄᑦ ᓄᓇᓕᓕᒫᓄᓪᓗ ᑭᒡᒐᓂᒃ ᐱᓇᓱᖃᑎᖃᓚᖓᓂᕋᓂᒃ ᐊᒥᓱᑦ ᐱᒻᒪᕆᐅᑏᑦ 

ᑲᒪᒋᒋᐊᓖᑦ ᓵᖕᖓᔦᓐᓇᕗᑦ ᐱᑦᔪᑎᒋᓗᒋᑦ, ᐆᑦᑑᑎᒋᓗᒍ ᐋᕐᕿᒋᐊᑦᓯᐊᑎᑦᓯᓂᖅ ᑲᑎᕕᐅᑉ ᐱᖁᔭᖓᓂᒃ, 

ᐊᖏᖃᑕᐅᑎᑦᓯᒋᐊᓪᓚᓂᖅ ᐃᓅᓯᐅᑉ ᐊᑭᑐᓂᖓᓄᑦ, ᓯᕗᓂᕐᒧᑦ ᐊᒻᒪᓗ ᓴᓇᕐᕈᑎᒃ ᐊᖏᖃᑎᒌᖃᕈᑎᓂᒃ ᑯᐯᒃᑯᑦ 

ᑲᕙᒪᖓᓄᑦ, ᐊᒻᒪᓗ ᐱᐅᓯᒋᐊᕆᓂᖅ ᐱᒍᑦᔨᒍᑎᓂᒃ KRG-ᑯᑦ ᐱᓂᐊᕈᑎᖏᓐᓄᑦ ᐱᕙᓪᓕᕈᑕᐅᖏᓐᓇᑐᓄᑦ ᓄᓇᕕᒻᒥᐅᑦ 

ᐃᓅᒍᑎᑦᓴᓕᐅᕐᓂᖏᓐᓄᑦ.” 

        ̶   ᒫᑭ ᐃᒪᕐᓚᒃ, ᐃᑦᓯᕙᐅᑕᖅ 

“ᓇᑯᕐᓴᒪᕆᒃᑯᖓ ᑲᑎᒪᔨᓂᒃ ᓄᐃᑦᓯᒪᑕ ᐅᑉᐱᓂᕐᒥᓂᒃ ᐱᒃᑲᑐᖕᖏᒋᐊᕐᒪ ᐳᕐᑐᓂᕐᓴᓂ ᑲᑎᒪᔨᓂ ᐃᓚᐅᓗᖓ 

ᐱᒍᑦᔨᓂᕐᒥᒃ. ᑐᖕᖓᓱᑦᑎᓯᕗᖓ ᓄᐃᑦᓯᒍᓐᓇᓯᑎᑕᐅᓂᕋᓂᒃ ᐃᓱᒪᓕᐅᕐᓂᒥᒃ ᐊᒻᒪᓗ ᐃᑲᔪᕐᑐᓂᕐᒥᒃ ᐳᕐᑐᓂᕐᓭᑦ 

ᑲᑎᒪᔩᓪᓗ ᑐᑭᑖᖏᑦ ᐃᑲᔪᕐᓯᖃᑕᐅᖃᑦᑕᖁᓗᒋᑦ ᓯᕗᒧᐊᕐᑎᓯᓂᕐᒥᒃ ᐱᕙᓪᓕᐊᓂᖓᓂᒃ ᐊᒻᒪᓗ ᖃᓄᐃᖕᖏᓯᐊᕐᓂᖓᓂᒃ 

ᐃᓄᐃᑦ ᓄᓇᕕᒻᒥ.”  

̶   ᐱᓕ ᑫᓐ, ᐳᕐᑐᓂᕐᓴᓂ ᑲᑎᒪᔨᓂ ᐃᓚᐅᔪᖅ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑕᖃᕐᑎᓯᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᒍᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ ᐊᒻᒪᓗ 

ᑯᐯᒃ ᑕᕐᕋᖓᓂ ᐊᖏᖃᑎᒌᓂᐅᑉ (1975) ᐊᑖᒍᑦ. KRG-ᑯᑦ ᐊᐅᓚᑕᐅᕗᑦ 17-ᓂᒃ ᐃᓚᐅᔪᓕᓐᓄᑦ ᑲᑎᒪᔨᓄᑦ 

ᓂᕈᐊᕐᑕᐅᓯᒪᑦᓱᑎᒃ ᑲᕙᒫᐱᓐᓂᒃ ᑭᒡᒐᑐᕐᑎᓄᑦ ᐱᓯᒪᔪᓄᑦ 14-ᓂᒃ ᐅᑭᐅᕐᑕᑐᒥ ᓄᓇᓕᓐᓂᒃ ᓄᓇᕕᒻᒥ, ᓂᕈᐊᕐᑕᐅᒪᔫᓐᓄᑦ 

ᐃᑦᓯᕙᐅᑕᒧᑦ ᐊᒻᒪᓗ ᐃᑦᓯᕙᐅᑕᐅᑉ ᑐᖓᓕᐊᓄᑦ, ᐊᒻᒪᓗ ᐊᖓᔪᕐᖄᒧᑦ ᓇᔅᑳᐱᒃᑯᑦ ᓄᓇᖃᕐᖄᓯᒪᔪᑦ ᓄᓇᕐᔪᐊᖓᓂ 

ᑳᒍᐊᒍᐊᑦᓯᑲᒪᒃᒥ.   

_________ 

ᐅᖃᕐᕕᓴᖅ: ᑎᐊᓂᔅ ᐋᐸᑦ, APR / KRG-ᑯᑦ ᑐᓴᕋᑦᓴᓕᕆᕕᖓ / ᐅᖄᓚᐅᑎᖓ: 514-795-5196 / media@krg.ca 

